Ел тәуелсіздігіне -20 жыл.

Жас ұрпаққа ұлттық, рухани құндылықтар арқылы тәрбие беру.

Қай заманда болсын адамзат алдында тұратын ұлы міндет-өзінің өмірін жалғастырушы саналы да,білікті ұрпақ тәрбиелеу. Сондықтан келешек ұрпаққа тәрбие мен білім беру саласында ұлттық педагогиканы енгізіп,қазақ халқының салт- дәстүрін, әдеп-ғұрпын, өнерін, тарихын, мәдениетін меңгертуде оқушылардың бойына ұлттық мінез- құлық, имандылық, адамгершілік, патриоттық, сыпайлық қасиеттерін қалыптастыруда мектептің,әсіресе кітапхананың алар орны ерекше. Осы бағытта тәуелсіз еліміздің болашағы жасөспірім жастардың бойына ұлттық сананы қалыптастыру,отансүйгіштік қасиеттерін арттыру мақсатында қаламыздың қара шаңырағының бірі 

Сұлтанмахмұт Торайғыров атындағы облыстық кітапханаға  балалардың кітапқа деген қызығушылықтарын туғызу үшін, жиі апарып тұрдым. Кітапхана қызметкерлері құшақ жая қарсы алып,бізге деген көмектерін аямайды. Осы аталған кітапханада біз көптеген есте қаларлық шараларға, қаламыздың белгілі адамдарымен кездесулерге қатысып,патриоттық сезімді оятатын, есте қалатын сынып сағаттарын өткіздік. «Ана тілім-ардағым», «Туған өлкем-байлығым», «Елін сүйген ерлер», «Кітап-білім көзі», «Тіл жанашырлары», «Отан үшін отқа түскендер», «Жергілікті ақындар», «Білім-жаққан шырағың», «Ұстаздық- ұлы іс», т.б. атты шараларды, пікірталастарды  осы білім ошағында өткіздік.

Кітапқанада өткізілген әрбір мәдени шараның мазмұндығына, тәрбиелік мәніне назар аударып әдеби кештер,оқырмандар конференциясы,пікір алмасулар жүргізіліп отырды. Кітапхана қызметкерлерімен бірлесе отырып «Бір ел- бір кітап» акциясы бойынша көрмеге қатысып, өзімізді көрсете білдік. Оқушылар өз шығармаларын оқып,ән айтып,мәнерлеп оқу сайысына қатысты. 

8-9 –сынып оқушыларын мектепте алған білім көкжиегін кеңейту мақсатындағы жұмыстармен қызықтыруға тырысамыз – дейді бөлім меңгерушісі Назым апай.  Жалпы осы өткізілген іс-шаралар, кітап көрмелері баршылық, ал біздің мақсатымыз-оларды оқырмандар сусындайтындай ой-пікірін туғызу. Қазір кітапханаға баратын оқушылар саны азайып бара жатқаны ақиқат болғандықтан, түлектердің бойына ұлттық сезім ұялату үшін кітап оқу керек екенін үнемі ескертіп отырсақ, келешек ұрпақ білімді де, білікті болуына сенемін.

